
Shri Ramasundarakhyadvijakritam Samhitashri Stotram

શ્રીરામસુન્દરાખ્યદ્વિજકૃતં સંહિતાશ્રીસ્તોત્રમ્

તાવત્ કશ્ચિત્ સમાયાતઃ કદર્યસ્તત્ર ભૂસુરઃ ।
પત્રપુષ્પજલયુક્તઃ સંહિતાપૂજનાય વૈ॥ ૮૭॥
શ્લોકમુચ્ચારયન્ તસ્થૌ સમ્મર્દે યોષિતાં તથા ।
નમઃ સંહિતારૂપાય માધવીસ્વામિને નમઃ॥ ૮૮॥
નિર્મલાનાં હૃદિસ્થાય મોક્ષદાય ચ તે નમઃ ।
નમો રાધારમાલક્ષ્મીશ્રીરૂપાયૈ મુહુર્મુહુઃ ॥ ૮૯॥
મોક્ષદાત્ર્યૈ દિવ્યમાત્રે જ્ઞાનદાયૈ ચ તે નમઃ ।
નમઃ શ્રીકૃષ્ણકાન્તાયૈ માણિક્યાયૈ ચ તે નમઃ॥ ૯૦॥
બ્રહ્મવિદ્યાસ્વરૂપાયૈ ધામશક્ત્યૈ ચ તે નમઃ ।
નમઃ શ્રીબદરીદેવ્યૈ જયાદેવ્યૈ ચ તે નમઃ॥ ૯૧॥
નમઃ પ્રિયાયૈ દિવ્યાયૈ પારઙ્ગત્યૈ  ચ તે નમઃ ।
નમો માત્રે મહાલક્ષ્મ્યૈ લલિતાયૈ ચ તે નમઃ॥ ૯૨॥
બ્રહ્મદાત્ર્યૈ પરબ્રહ્મયોગદાત્ર્યૈ ચ તે નમઃ ।
ઇત્યેવં સ હરિકૃષ્ણં તુષ્ટાવ સંહિતાશ્રિયમ્॥ ૯૩॥
ઇતિ શ્રીલક્ષ્મીનારાયણીયસંહિતાયાઃ તિષ્યસન્તાનાત્મકસ્ય ચતુર્થખણ્ડે
૪૬-અધ્યાયાન્તર્ગતં શ્રીરામસુન્દરાખ્યદ્વિજકૃતં સંહિતાશ્રીસ્તોત્રં સમ્પૂર્ણમ્ ।
લક્ષ્મીનારાયણીયસંહિતા । ખણ્ડ ૪। અધ્યાય ૪૬/૮૭-૯૩॥

